
	 1. ՀՀ ֆինանսների նախարարություն
	24.03.2021թ.

	
	N 01/8-3/4375-2021

	Նախագծով նախատեսվում է 2020 թվականի սեպտեմբերի 27-ից Ադրբեջանական Հանրապետության զինված ուժերի կողմից կազմակերպված և իրականացված հարձակման հետևանքով վիրավորում ստացած զինծառայողների բժշկական օգնությունը, այդ թվում նաև վերականգնողական բուժումն ապահովելու նպատակով (Վիրավոր զինծառայողների ստացիոնար պայմաններում վերականգնողական բուժում ծախսերը ներառված են ՀՀ 2021 թվականի պետական բյուջեի մասին» ՀՀ օրենքի N 6 առաջնահերթությունների հավելվածում) ՀՀ 2021թ. պետական բյուջեով նախատեսված ՀՀ կառավարության պահուստային ֆոնդից ՀՀ առողջապահության նախարարության կողմից իրականացվող 1207 ծրագրի «11003. Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» միջոցառմանը հատկացնել 1,000,000.0 հազար դրամ:
Այս կապակցությամբ հարկ ենք համարում նշել, որ վիրավորում ստացած զինծառայողների բժշկական օգնության, այդ թվում նաև վերականգնողական բուժման գծով էլեկտրոնային փոստով ներկայացվել են 2,511,038.6 հազար դրամի ֆինանսական գնահատականներ, որոնք շատ ընդհանրական բնույթ ունեն և լրացուցիչ հիմնավորման կարիք ունեն` մանրամասն հաշվարկ հիմնավորումներով (ներկայացված չեն ինչպես վիրավոր զինծառայողների բժշկական օգնության ծառայություններ ստացող 1 շահառուի գծով ներկայացված միջին արժեքի (410.0 հազ. դրամ), այնպես էլ վնասվածք ստացած զինծառայողների վերականգնողական բուժման միջին արժեքը և գնագոյացման սկզբունքները, այնպես էլ շահառուների թվաքանակը): 
Բացի այդ պարզաբանման կարիք ունի վնասվածք ստացած զինծառայողների վերականգնողական բուժման գծով ներկայացված 871,038.6 հազ դրամի հաշվարկման սկզբունքը և մոտեցումը:
	Չի ընդունվել 
Հաշվի առնելով, որ Նախագծով նշված դիտողությունների մասով տեղեկատվությունը բացակայում է, հետևաբար պարզաբանում չի ներկայացվում: 

	Միաժամանակ հայտնում ենք, որ Նախագիծը կառուցվածքային առումով, չի համապատասխանում ՀՀ վարչապետի 15.03.2021թ. N 02/16.10/7977-2021 թվականի հանձնարարականով (այսուհետ՝ Հանձնարարական) ՀՀ պետական բյուջեում փոփոխություն և/կամ լրացում և/կամ վերաբաշխում կատարելու վերաբերյալ ՀՀ կառավարության որոշման նախագծերը Վարչապետի աշխատակազմ ներկայացնելիս սահմանված պահանջներին:
	Մասամբ է ընդունվել
Համաձայն նշված հանձնարարականով սահմանված 6-րդ պահանջի` հավելվածներում նվազեցումներ կատարելու դեպքում վերնագրերում նշվում է միայն «փոփոխություններ» բառը: Հետևաբար, եթե կատարվում է նվազեցում և ավելացում, անհրաժեշտ է նշել փոփոխություն և լրացում: 

	2.  Արդարադատության նախարարություն

	24.03.2021թ.

	
	N 01/27.1/7191-2021

	Նախագծի նախաբանում «19-րդ հոդվածի 3-րդ կետը» բառերն անհրաժեշտ է փոխարինել «19-րդ հոդվածի 3-րդ մասը» բառերով՝ նկատի ունենալով «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի և «Նորմատիվ իրավական ակտերի մասին» Հայաստանի Հանրապետության օրենքի 14-րդ հոդվածի  պահանջները: 
	Ընդունվել է

	 

	Նախագծի վերնագրում նախատեսվում է գումար հատկացնել Հայաստանի Հանրապետության առողջապահության նախարարությանը, ինչն արտացոլված չէ նախագծում:  Այդ առումով անհրաժեշտ է նկատի ունենալ  «Նորմատիվ իրավական ակտերի մասին» Հայաստանի Հանրապետության օրենքի 12-րդ հոդվածի պահանջները:
	Ընդունվել է

